SURUHANJAYA PILIHAN RAYA MALAYSIA

KENYATAAN MEDIA
BIL. 40/2025

PENGHARGAAN ATAS KELANCARAN PROSES

PILIHAN RAYA UMUM (PRU) DEWAN UNDANGAN
SABAH KE-17

1. Suruhanjaya Pilihan Raya Malaysia (SPR) merakamkan

setinggi-tinggi penghargaan dan terima kasih kepada

semua pengundi di Sabah yang telah menjalankan

tanggungjawab pada Pilihan Raya Umum (PRU) Dewan
Undangan Sabah ke-17 pada 29 November 2025 sehingga
kesemua keputusan diisytiharkan secara rasmi oleh

Pegawai Pengurus Pilihan Raya.

2. SPR juga mengucapkan terima kasih kepada pihak Pejabat
Setiausaha Kerajaan Negeri Sabah, Pejabat Setiausaha
Persekutuan Sabah, Polis Diraja Malaysia, Jabatan

Insolvensi  Malaysia, Jabatan Peguam  Negara,
Suruhanjaya Pencegahan Rasuah Malaysia (SPRM),

Angkatan Tentera Malaysia, Kementerian Pendidikan

Malaysia, Agensi Pengurusan Bencana Negara (NADMA),
Jabatan Meteorologi, Majlis Keselamatan Negara (MKN),

Suruhanjaya Komunikasi dan Multimedia Malaysia

(SKMM), Pihak Berkuasa Tempatan, Sabah Electricity Sdn

Bhd (SESB), petugas-petugas media dan semua pihak

yang terlibat secara langsung dan tidak langsung dalam
menjayakan PRU Dewan Undangan Sabah ke-17.

3. SPR mengambil maklum beberapa dakwaan yang
ditularkan di media sosial yang memberikan gambaran
kurang tepat mengenai penjalanan pilihan raya khususnya
tuduhan ketidaktelusan SPR dalam melaksanakan proses
PRU Dewan Undangan Sabah ke-17 ini.

4. SPR menegaskan bahawa segala urusan pengundian,
pengiraan, penjumlahan dan pengisytiharan keputusan
telah dilaksanakan dengan penuh integriti dan telus serta
mematuhi semua prosedur dan peruntukan undang-undang
yang ditetapkan. Proses ini juga dipantau oleh semua parti
politik, kumpulan pemerhati dan individu yang mengambil
bahagian dan dilantik dalam PRU Dewan Undangan Sabah
ke-17 tersebut.

5. Sebarang pertikaian mengenai proses atau keputusan
pilihan raya yang dilaksanakan sepanjang PRU Dewan
Undangan Sabah ke-17 hendaklah dikemukakan melalui
petisyen pilihan raya dalam tempoh 21 hari dari tarikh
keputusan pilihan raya diwartakan oleh SPR kelak.

Sekian, terima kasih.

DATUK KHAIRUL SHAHRIL BIN IDRUS
Setiausaha

Suruhanjaya Pilihan Raya Malaysia

1 Disember 2025/ 10 Jamadilakhir 1447H



